Nafarroako Parlamentuko Mahaiak, 2017ko maiatzaren 29an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Nuria Medina Santos andreak aurkeztutako galdera, gizarteratze-plan estrategikoa taxutzeari buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Osoko Bilkuran izapidetzea.

Iruñean, 2017ko maiatzaren 29an

Lehendakaria: Ainhoa Aznárez Igarza

GALDERAREN TESTUA

Nafarroako Alderdi Sozialista talde parlamentarioari atxikita dagoen Nuria Medina Santos andreak, Legebiltzarreko Erregelamenduak ezarritakoaren babesean, honako galdera hau egiten du, Osoko Bilkuran ahoz erantzun dezan:

Gizarteratzerako eta errenta bermaturako eskubideak arautzen dituen 15/2016 Foru Legea 2016ko azaroaren 19an sartu zen indarrean. Laugarren xedapen gehigarrian ezartzen duenez, Nafarroako Gobernuak gizarteratze-plan estrategikoa onetsi beharko du foru legeak indarra hartu eta sei hilabeteko epean gehienez ere, eta Nafarroako Parlamentuan aurkeztu.

Zertan da plan hori?

Iruñean, 2017ko maiatzaren 25ean

Foru parlamentaria: Nuria Medina Santos

